
 
 

VENDIM 
 
 

Data e miratimit: 6 shkurt 2008  
 
Lënda nr. 01/06 
  
Mohammad Naeem TARIQ  
  
kundër 
  
UNMIK-ut  
  
 
  
Paneli Këshillëdhënës për të Drejtat e Njeriut, i mbledhur më 6 shkurt 2008, 
me pjesëmarrjen e këtyre anëtarëve: 
 
Z. Marek NOWICKI, kryetar 
Z. Paul LEMMENS 
Znj. Michèle PICARD 
 
Z. John RYAN, zyrtar ekzekutiv 
 
 
Pasi mori parasysh ankesën e lartpërmendur, e parashtruar në pajtim me nenin 1.2 të 
Rregullores së UNMIK-ut nr. 2006/12, të datës 23 mars 2006, mbi themelimin e Panelit 
Këshillëdhënës për të Drejtat e Njeriut, 
 

Pas shqyrtimit  të vëmendshëm, vendosi si në vijim: 

  
 
I. FAKTET 
 
1. Ankuesi iu bashkua UNMIK-ut si vullnetar i Organizatës së Kombeve të Bashkuara 
(VOKB), më 14 prill 2000, dhe u emërua si zyrtar ligjor komunal në Administratën civile. Pas 
kësaj ai u emërua zyrtar ligjor rajonal.  
 
2. Në vitin 2001, ai mori pjesë në një konkurs të hapur për funksionin e zëvendës 
administratorit komunal, dhe u përzgjodh që të kryejë funksionin e zëvendës administratorit 
komunal, post i cili ishte shpallur me konkurs, si post i nivelit profesional. Megjithatë, statusi i 
tij i punës mbeti si VKB dhe ai nuk u transferua në postin e nivelit profesional mbi bazën se, 
gjoja administrata e UNMIK-ut e ka ndryshuar politikën e saj për rekrutimet e tilla të VKB-ve 
në poste të nivelit profesional. 
 
3. Ai mori pjesë në dy konkurse të tjera në vitin 2004, një për pozitën e përfaqësuesit komunal 
dhe tjetri për pozitën e zëvendës përfaqësuesit komunal/zyrtar ligjor. Si një VKB, ai mund të 
merrej në konsideratë për këto pozita vetëm si kandidat i jashtëm. Ai ishte i pasuksesshëm në 
përzgjedhjen për të dy pozitat. Pas kërkimit të më shumë informatave mbi situatën, atij i është 
thënë më 16 qershor 2005, nga një zyrtar për Politika të Burimeve Njerëzore i OKB-së, se për 
pozitën e përfaqësuesit komunal, ai ishte përzgjedhur për t’u përfshirë në listën e kandidatëve 
që konsideroheshin të kualifikuar për disa poste me këtë funksion, por ai nuk ishte i 
suksesshëm për t’u emëruar në ndonjë nga këto poste, së pari sepse UNMIK-u zbatoi 



politikën e tij për t’i dhënë përparësi një kandidateje femër, së dyti sepse UNMIK-u zbatoi 
politikën e vet të dhënies përparësi kandidatëve të brendshëm, dhe së fundi sepse nuk kishte 
poste të tjera në dispozicion me këtë funksion, për shkak të politikës së shkurtimit. Për 
pozitën zëvendës përfaqësues komunal/zyrtar ligjor, ai ishte rekomanduar unanimisht për 
këtë post kundrejt të gjithë kandidatëve të tjerë, por ai nuk mund të rekrutohej për shkak të 
politikës së shkurtimit.  
 
II. ANKESAT 
 
4. Ankuesi pretendon për shkelje të së drejtës së tij që të mosdiskriminohet në rekrutim, për 
një post të nivelit profesional të UNMIK-ut. 
  
 
III. PROCEDURAT PARA PANELIT 
 
5. Ankesa është paraqitur më 2 maj 2006 dhe është regjistruar më 12 maj 2006. 
  
IV. LIGJI 
 
6. Para se ta shqyrtojë bazueshmërinë e ankesës, Paneli duhet së pari të vendosë nëse do ta 

pranojë ankesën, duke pasur parasysh kriteret e pranueshmërisë të përcaktuara në nenet 1, 
2 dhe 3 të Rregullores së UNMIK-ut nr. 2006/12. 
 
7. Sipas nenit 2 të Rregullores, Paneli Këshillëdhënës ka juridiksion mbi ankesat që kanë të 
bëjnë me shkeljet e pretenduara të të drejtave të njeriut, që kanë ndodhur jo më herët se 23 
prill 2005 apo që dalin nga faktet të cilat kanë ndodhur para kësaj date por këto fakte kanë 
sjell shkelje të vazhdueshme të të drejtave të njeriut. 
 
8. Ankuesi pretendon që këto fakte kanë sjell te një shkelje e vazhdueshme e të drejtave të tij.  
 
9. Paneli thekson që, sipas përgjigjes së UNMIK-ut ndaj kërkesës së tij në lidhje me vendet e 
punës në vitin 2004, për vendin e parë janë emëruar tre kandidatë, dy kandidatë të 
brendshëm dhe një kandidate e jashtme femër, dhe vendi i dytë i punës është anuluar në 
dhjetor të vitit 2004.  
 
10. Paneli konsideron që vendimet për të mos rekrutuar ankuesin ishin të menjëhershme dhe 
ndodhën para 23 prillit 2005, së këndejmi ankesa bie jashtë juridiksionit të vet ratione 
temporis. 
 
 
PËR KËTO ARSYE, 
 
Paneli unanimisht, 
  
 
SHPALL ANKESËN TË PAPRANUESHME. 
 
 
 
 
 
 
John RYAN     Marek NOWICKI 
Zyrtar ekzekutiv     Kryetar 
 

 

 

 


